
Мақола ба баррасии ҷойгоҳи сарчашмаи хаттӣ - «Тўњфат-ул-хонї»-и Муњаммадвафои 
Карминагї дар омӯзиши таърихи хонигарии Бухоро дар асри XVIII бахшида шудааст. Дар мақола 

оид ба дастнависи «Тўњфат-ул-хонї», нашри факсимилии он, аз хатти форсӣ ба сиррилик 
баргардон намудан ва дар асоси он анҷом дода шудани таҳқиқот маълумот дода мешавад. 
Муаллифи мақола қайд мекунад, ки дар «Тўњфат-ул-хонї» вазъи сиёсии давлати Аштархониён, 
ҳуҷуми Нодиршоҳ ба Мовароуннаҳр, заволи Аштархониён ва ба сари қудрат омадани сулолаи 
манғития, талошҳои Муҳаммадраҳимхон баҳри мутамарказ кардани давлат, тобеъ намудани 
вилоятҳои алоҳида ва ҳокимияти  Дониёлбий муфассал инъикос шудаанд. Инчунин дар ин 

сарчашмаи таърихӣ ҳаёти иҷтимоӣ, фарҳангӣ ва таркиби этникии хонигарии Бухоро тасвир 
ёфтааст. Дар хулосаи муаллиф тазаккур меравад, ки «Тўњфат-ул-хонї»-и Муњаммадвафои 
Карминагї яке аз сарчашмаҳои нодир дар омӯзиши таърихи асри XVIII хонигарии Бухоро ба ҳисоб 
рафта, маълумоти фаровони сиёсӣ, ҳарбӣ, иҷтимоӣ, фарҳангӣ ва этникиро доро аст. 

 

Ключевые слова: исторические источники, Бухарское ханство, военно-политические события, 
династии мангытов, Аштарханиды, Мухаммад Вафо Карминаги, «Тухфат-ул-хани» 

Статья посвящена рассмотрению места письменного источника -«Тухфат-ул-хани» 
Мухаммада  Вафо Карминаги в изучении истории Бухарского ханства XVIII века. Приводятся 
сведения о рукописи «Тухфат-ул-хани», ее факсимильном издании, транслитерации  письменности 
с персидского на таджикскую кириллицу и проведенных на ее основе исследованиях. Автор статьи 
отмечает, что в «Тухфат-ул-хани» подробно описывается политическое положение 
Аштарханского государства, нападение Надир-шаха на Мавераннахр, распад династии 
аштарханидов и приход к власти династии мангитов, стремление Мухаммада Рахим-хана к 
централизации государства, подчинению отдельных областей а также правление Даниялбия. 
Кроме того, в этом историческом источнике описывается социальная, культурная жизнь и 
этнический состав Бухары. В заключение  автор отмечает, что «Тухфат-ул-хани» Мухаммада 
Вафо Карминаги считается одним из редких источников в изучении истории Бухарского ханства 
XVIII века и содержит уникальные сведения о политической, военной, социальной, культурной  и 
этнической аспектах жизни. 

Key words: historical sources, Bukhara Khanate, military-political events, Mangyt dynasty, 
Ashtarkhanids, Muhammadvafo Karminagi, “Tuhfat-ul-khoni” 

The article reviews the place of the written source “Tuhfat-ul-khoni” of Muhammadvafo Karminagi in 
the study of the history of Bukhara Khanate referring to the 18th century. The author gives information 
about the manuscript “Tuhfat-ul-khoni”, its facsimile edition, transliteration of writing from Persian into 
Tajik Cyrillic and conducted researches on its basis. The author of the article notes that “Tuhfat-ul-
khoni” details the political situation of Ashtarkhan state, the attack of Nodirshoh on Movarounnahr,  
Ashtarkhanids dynasty collapse and Mangyt dynasty’s coming to power, Muhammadrahimkhon`s desire 
to centralize the state, subjugate certain regions and Doniyolbi`s reign. The relevant historical source 
describes social, cultural life and ethnic composition of Bukhara as well. Finally, the author notes that 
“Tuhfat-ul-khoni” of Muhammadvafo Karminagi is considered to be one of the rare sources in the study of 
the history of Bukhara Khanate referring to the 18th century and contains unique information about with 
political, military, social, cultural and ethnic life. 

Сарчашмањои таърихї, ки дар хазинањои илмї ва осорхонањои кишварњои љањон нигањдорї 
мешаванд, воќеан барои дарки таърих ва фарњангу тамаддуни минтаќањо, кишварњо ва љањон 
хидмати беандозаро ба љой оварда метавонанд.  

Дар асри XVIII дар ќаламрави Осиёи Миёна хонадоне ба сари ќудрат омад, ки дар 
сањифањои таърих ин сулола бо номи «Манѓития» - «манѓитњо» маъруфият касб кард. Асосгузор 
ва нахустин ҳокими ин хонадон – Муњаммадрањимхон буд, ки доир ба корномаи ў нахустин 
асари таърихии он замон «Тўњфат-ул-хонї»-и Муњаммадвафои Карминагї  маҳсуб меёбад.  

Сарчашмаи таърихии «Тўњфат-ул-хонї», ки онро гоњо «Таърихи Рањимхонї» низ мегўянд, 
яке аз асарњои аввалин ва ќадимаи таърихї доир ба њукмронии сулолаи манѓитиён аст. А.А. 
Семенов, Н.Д. Миклухо-Маклай, А.М. Мирзоев, А.Н. Болдирев бар он аќидаанд, ки онро ду 
муаллиф навиштааст [1, с.110]. Ќисмати асосї ва калонтарини асар, ки воќеањои солњои 
1134ҳ.қ./1722м. то соли 1182 ҳ.қ./1768-1769м.-ро фарогир аст, ба ќалами Ќозї Муњаммадвафои 
Карминагї мансуб аст. Муаллифи ќисмати дигар, ки њодисоти то соли 1196/1782-ро дарбар 
мегирад, танњо дар нусхаи Душанбе мављуд аст, домулло Олимбек валади Ниёзќулибеки Эшон 
мебошад [5, с.343].  

Дар замимаи нусхањо, ки соли 1182/1768-69 ба анљом расидааст, гуфта мешавад, ки муаллифи 
онњо Муњаммадвафои Карминагї соли 1183/1769-70 вафот кардааст ва дар нусхаи Тошканд 
бошад, хабар дода мешавад, ки ў 87 сола шуда буд [1, с.110]. Аз ин зиёд дар бораи ин шахсият 
маълумот нест яъне, дар бораи Муњаммадвафои Карминагї, ки муаллифи «Таърихи 
Рањимхонї» аст, маълумот аз ин зиёд дар даст надорем. Дар китоби «Убайдуллонома», ки яке аз 
асарҳои муҳими таърихии замони Аштархониён маҳсуб меёбад, номи як нафар Мулло Вафо 
зикр гаштааст, ки он дар ибтидои соли 1119/1706 китобдори дарбори Аштархонињо ё ин ки 
китобдори дарбори Убайдуллохон буд [3, с.94; 1, с.110] ва мумкин аст, ки дар ин вазифа дигар 
шахс њам фаъолият бурда бошад. Аммо ин маънои онро надорад, ки мањз Мулло Вафое, ки дар 
«Убайдуллонома» зикр шудааст, муаллифи «Тўњфаи хонї» бошад.   

Муњаммадвафои Карминагї бо ањли дарбор робитаи хуб дошт ва котиби хуб њам буд, ки 
њама воќеањои таърихиро ба ќайд мегирифт. Ќозї Муњаммадвафои Карминагї дар асари худ 
ишора дорад, ки соли 1158/1745 Муњаммадрањимхон ба ў супориш додааст, ки навиштани 
таърихро оѓоз кунад. Баъд аз вафоти Муњаммадрањимхон Муњаммаддониёлбий ба Ќозї Вафо 
амр кардааст, ки рољеъ ба  дањ соли аввали њукмронии ў низ дар китобаш маълумот дињад [5, 
с.21]. 

Ќозї Муњаммадвафои Карминагї бисёр ваќт дар асараш иќтибосњоро аз мактубњои дафтари 
муросилот истифода мебарад, аммо ин маънои онро надорад, ки мактубњоро ў айнан наќл 
мекунад ё айнан аз он љо иќтибос меорад. Дар таърихнигории исломї чунин њам ба назар 
мерасад, ки гоњо муаллифон мактубњоро мехонанд ва онро ба љои айнан наќл кардан мазмунан 
меоранд ва дар асарњои онњо  як матни айнан наќлшудаи мактубњо вуљуд надорад. Дар 
«Тўњфат-ул-хонї» дар бораи ќозии кадом ноњия ё кадом минтаќа будани Муњаммадвафои 
Карминагї зикр нашудааст. Дар баробари ин дар китоби худ Муњаммадвафои Карминагї 
роҷеъ ба  њаёти худаш маълумоти кофї надодааст. Танњо чунин маълумот маълум аст, ки ў 
муаллифи мисрањои рўи санги мазори Муњаммадрањимхон маҳсуб меёбад. 

«Тўњфат-ул-хонї» дар байни осори таърихие, ки ба хонигарии манѓитиён бахшида шудааст, 
ба монанди «Тољ-ут-таворих»-и Муњаммад Шариф, «Таърихи манзум»-и Мирзо Содиќи 
Муншї, «Ањволоти мамоликњо ва подшоњон, ки аз санаи 1160 дар мамлакати Хуросон ва 
баъзеи Њиндустон аз Афѓон ва ѓайруњу ва мамолики Тўронзамин подшоњ будаанд ва ал-воќеї 
њастанд»-и Мир Абдулкарим, «Махозин ат-таќво»-и Мирї, «Таърихи Њумулї»-и Њумулї ва 
ѓайрањо аз машњуртарин ва марѓубтарин асар мањсуб меёбад. Далели ин иддао нусхањои зиёд ва 
пањншудаи ин асар мебошад. То имрўз ба матншиносон, бино бар иттилои бархе аз 
муњаќќиќон,  21 нусхаи ин асар ошно аст, вале мутаассифона, аксари онњо ё комил нестанд ё 
зарар дидаанд. Аз ин нусхањо 6 нусха дар шўъбаи Санкт-Петербургии Пажўњишгоњи 
ховаршиносии ФР, 2 нусха дар Китобхонаи миллии ФР дар Санкт-Петербург, 10 нусха дар 
ганљинаи дастхатњои Пажўњишгоњи ховаршиносии ба номи Берунии АУ ЉЎ дар Тошканд, 2 
нусха дар ганљинаи Мероси хаттии АУ ЉТ дар Душанбе ва 1 нусха дар ганљинаи дастхатњои 
шарќии Донишгоњи давлатии Ќазон мањфуз мебошанд. Ѓайр аз ин бисёр вариантњо, нусхањои 
ин китоб мављуд аст, ки то соли 1906 нусхабардорї шудааст [1, с.112]. 

Аксар нусхањои дастхат соли 1182/1768-69 навишта шудаанд. Аммо муайян кардани санаи 
даќиќи таълифи нусхањо ѓайриимкон аст. Зеро дар аксари нусхањое, ки мављуданд, вараќаи 
охирин аз байн рафтааст ва ё гум шудааст.  

Олим-сарчашмашиноси муосири олмонї Анке фон Кюгелген дар асоси нусхаи хаттии Ќазон, 
яъне нусхаи хаттии Донишгоњи федералии Ќазон, ки тањти раќами Ф-301 номнавис шудааст, 
мавриди истифода ќарор додааст [1, с.112]. Инчунин ў барои муќоисаву ќиёс   якчанд нусхаи 
дигарро њам кор фармудааст, ки инњо нусхањои Санкт-Петербург мебошанд. 

Нусхаи қазонии «Тўњфат-ул-хонї» аз 73 фасл ё 73 сарлавња иборат аст ва њар як сарлавња бо 
номи зикр ё баён оѓоз мешаванд. Дар ин нусха баъд аз њамди Худо ва дуруди расул дар якчанд 
сатр Ќозї Муњаммадвафои Карминагї изтироби худашро аз бетартибињои олам дар минтаќаи 
Мовароуннањр ва таасуроташро аз ин њодисаи вањшатнок баён мекунад. Маълум мегардад, ки ў 
асари худро аз наќли нахустин солњои ба сари њокимият омадани Муњаммадрањимхон ва ба 
ќатл расонидани Абулфайзхон оѓоз мекунад.  

Маќсади асосии ин китоб бинобар гуфти худи ў ба ќайд гирифтани рафторњо, яъне маќомоти 
Муњаммадрањимхон барои нигоњ доштани таърих аст. Дар ду ќисми аввали сеяки китоб Ќозї 
Муњаммадвафо доир ба якчанд мавзўи муњим њарф мезанад, ки аз инњо иборатанд: тавсифи 
аљдоди Муњаммадрањимхон, ки дар Мовароуннањр зиндагї кардаанд, забткории 
Мовароуннањр аз љониби Нодиршоњ, барќарор намудани тартибот дар Тўронзамин бо 
фармони Нодиршоњ. Яке аз бобњои ин китоб дар бораи  ба танзим даровардан ва назорати 
музофот ва мамолик наќл мекунад. Мафњуми ба «тартиб даровардан»-ро Ќозї Муњаммадвафо 
пеш аз њама њамчун пахш намудани шўришњо, ки дар якчанд музофот рух додааст, мефањмад.  
Дар ин таърихнома њар як исён ё шўриш ва  ё њар як муњориба тањти унвони алоњида зикр 
мешавад. Шўришњое, ки бо як зарба задан ё як лашкаркашї онро ба поён расонида 
натавонистанд, дар ќисмати дигари асар аз тарафи муаллиф зикр мешавад. Кўшишњои 
Муњаммадрањимхон барои пахш кардани ин ё он шўриш баён гаштаанд.  

Муњаммадвафои Карминагї дар ќисмати охири фасли аввали китоб ба тахти хонї 
нишастани Муњаммадрањимхонро тасвир мекунад, доир ба унвонњо наќл мекунад, аз андозњо ва 
ё муљозот озод намудани ашхос маълумот медињад, инчунин  лањзањои вафоти 
Муњаммадрањимхонро тасвир мекунад. Дар ќисмати дуюми китоб муаллиф аввал доир ба 
кирдор ва рафторњои Муњаммаддониёлбий дар замони Абулфайзхон ва Муњаммадрањимхон 
сухан меронад. Дар ин ќисмат инчунин нуќтаи назари Муњаммаддониёлбий доир ба наќши 
манѓитњо дар бастани сулњ бо Нодиршоњ  баён гаштааст. Дар ќисматњои дигари ин фасли асар   
Муњаммадвафои Карминагї доир ба юришњои Муњаммаддониёлбий ва тадбирњои ў барои 
пахш кардани исёнњо дар кишвар наќл мекунад. Китоб бо тасвир намудани муњориба дар назди 
Шањрисабз ва бо ѓалабаи комил ба Бухоро баргаштани Муњаммаддониёлбий ба поён мерасад 
[1, с.113].  

  Муњаммадвафои Карминагї доир  ба воќеањои сиёсї, аз љумла доир ба шўришу ихтилофњо 
байни ќавму ќабилањои шўришгар маълумот медињад. Аммо дар асар  даврабандї ва зикри 
солњо нодуруст баён гаштаанд. Ў доир ба њаёт ва шароити ќавму ќабилањо маълумот дода, 
андешаашро нисбат ба муносибати онњо ба њокимияти давлатї баён мекунад.  

  Муњаммадвафои Карминагї дар китоб ба таври муфассал   тўйи хонадоршавии 
Муњаммадрањимхон ва хатнасури писарони Муњаммаддониёлбийро тасвир кардааст. Ба 
маросими тўю сур  хусусияти сиёсї дода шудааст. Муњаммадрањимхон бо духтари Абулфайзхон 
издивољ мекунад, ки ин њолат барои ба тахти хонї (ба таври ќонунї) баромадани ў замина 
муњайё карда буд. Тасвири маросими  хатнасури писари Дониёлбий бошад, ќудрату шањомати 
хонро инъикос намудааст.  

Дар ќисмати дуюм истифодабарии сурањо ва оятњои Ќуръонї хеле кам ба назар мерасанд. 
Забон ва услуби баёни матлаб дар китоби Муњаммадвафои Карминагї барои хонанда 
мушкилињо эљод мекунад. Њатто нафароне, ки баъд аз таълифи ин асар зиндагї кардаанд, доир 
ба ин матолиб андешаи худро  баён кардаанд. Чунончї, Љањонгирбекбий Додхоњ- њокими 
музофоти Яккабоѓ, соли 1906 аз нафањмидани иборањои зиёд ва њам муѓлаќи асари 
Муњаммадвафои Карминагї ба Мирзо Абдулќодири Кешї супориш дода буд, ки нусхаи 
маљмўї ва осонтари ин таърихномаро бинависад [1, с.114]. 

Яке аз хусусиятњои фарќкунандаи асари Муњаммадвафои Карминагї аз дигар асарњои 
таърихии ин давра дар он аст, ки ў аз сарчашмањо ёдовар намешавад ва њатто номи як нафар 
муњаќќиќро зикр намекунад, ки дурустии суханонашро тасдиќ намояд ва аз асаре иќтибоси 
махсус намеорад. Гузашта аз ин, ў њатто ибораи дар он замон машњури «шоњиди он њодиса 
гаштам»-ро истифода намекунад.  

Ба муѓлаќ будани матну аз илтифоту суханпардозињо зиёд будани услуби баёни 
Муњаммадвафои Карминагї дар «Тўњфат-ул-хонї» нигоњ накарда, хонанда метавонад 
матолиби зиёдеро доир ба фаъолияти њокимони баландпояи сиёсї ва њамрикобони хон дар он 

давра бифањмад. Маълумоти Муњаммадвафо доир ба љангњо ва юришњои ѓоратгаронаи 
байнихудии ќабилањои ўзбек љолиби диќќатанд. Муаллифи асар менигорад, ки  юришњои 
њокимони манѓит ба Ќаршї, Шањрисабз, Ургут, Њисор, Љиззах ва дигар минтаќаву шањрњо 
барои пахш кардани шўришњои ќабилањо, ва ба даст овардани нуфуз амалї гардида буданд. 
Њама ин љангњои дохилї ба хароб гаштани хољагии халќ ва бад гаштани ањволи мардум оварда 
расонд. Ѓайр аз ин асар  дар бораи мањалњои пањншавии ќабилањои ўзбек, дар бораи сохти 
артиш, аниќтараш дар бораи сохти ќўшунњои ќавмї, идораи давлатї ва муносибатњои сиёсии 
байни хонигарии Бухоро бо давлатњои њамсоя Афѓонистон, Эрон, њокимияти Тошканд, 
хонигарии Ќўќанд ва Ќошѓар далелњои зиёдеро ба даст овардан мумкин аст [4, с.164].  

Дар  «Тўњфат-ул-хонї» аз љумла, дар бораи бесуботиву берањмии сиёсї дар мамлакат, ки дар 
Мовароуннањр, аз ҷумла дар Бухоро  ба вуљуд омадани дуњокимиятї маълумот дода мешавад. 
Ин дуњокимиятї байни Абулфайзхон дар Бухоро ва  Раљабхон дар Самарќанд ба вуљуд омада 
буд. Раљабхонро намояндагони ќабилањои кенагос, сарой, ќатаѓан ва ќисман хитойќипчоќњо 
дастгирї мекарданд. Аз ин њолати ба амаломада ќабилањои турку муѓулии Дашти ќипчоќ 
истифода бурданд, ки минбаъд ин ќабилањо дар дастхатњои асрњои XVI - XIX ќазоќњо номида 
шудаанд [2,с.115].Онњо бо сардории хонњо ва султонњои худашон муддати њафт сол аз соли 
1135/1722-1723—1141/1728-1729 мунтазам ба ноњияњои алоњидаи водии Зарафшон ворид 
шудаанд ва шањри Миёнколро то наздикии туманњои Бухоро забт намуданд, киштзорњоро 
хароб карданд ва њамроњи худ бисёр асирону чорворо гирифта бурданд, ки дар натиљаи ин 
њодисањо кишвари ободон ва гул-гулшукуфон ба харобазор ва бешаю биёбон табдил ёфт [5, 
с.34]. Муњаммадвафои Карминагї њама ин њодисањоро ба таври мухтасар ва ё гоњо муфассал 
баён мекунад. Аз наќлњои ў маълум мешавад, ки њукумати Абулфайзхон нисбат ба ин гуна 
бетартибињо заиф ва беќувват буд. Ин њукумат аз њисоби истисмори мардум рўз мегузаронд, 
аммо дар њолати вазнинї њукумати Абулфайзхон аз пайи осоиш ва накўии халќ нагардид.  

Мулло Муњаммадвафои Карминагї доир ба аслиња ва лавозимоти њарбии ин давра 
маълумоти аниќ медињад, ки ин яроќу аслињањоро Нодиршоњи эронї ба Муњаммадрањимхон 
бањри муборизааш барои ба даст овардани њокимияти марказии Бухоро  њадя карда буд. Дар 
китоби Муњаммадвафо тафсилоти  баргаштани Муњаммадрањимхон аз Эрон ба Бухоро бо 
њамроњии яке аз саркардањои эронї Шоњќулихон (соли 1158/1745),   аз љониби Нодиршоњ ба сўи 
Бухоро бо њамроњи Муњаммадрањимхон фиристода шудани якчанд нафар сарбоз силоњи љангї 
(соли 1159/1746) ва ё ба ихтиёри Муњаммадрањимхон гузаштани ќисмати зиёди артиши Эрон,  
ки аз њисоби ќизилбошњо, лазгињо, туркњои усмонї, афѓонњо ва дигарон созмон дода шуда, 
ташкили  тўбхона бо 30 адад тўпро баён намудааст [5, с.81-82].  

Чи тавре ки дар «Тўњфат-ул-хонї» ќайд шудааст, намояндагони ашрофи Эрон - Бењбудхон ва 
Њасанхон  минбаъд таќдири Абулфайзхон ва сулолаи  Аштархониёнро њаллу фасл  намуданд. 
Бењбудхон бо иштироки Рањимбийи атолиќ 9 июли соли 1747 дар Бухоро анљумани хос доир 
намуда, Абулфайзхонро аз тахт сарнагун намуда, ўро дар боѓи Ќаландархонаи Арк њабс 
менамояд ва ба љои ў писари хурдсолаш Абдулмўъмини 12-соларо хон эълон менамояд, ки ў 
амалан њељ гуна ќудратро дар ихтиёр надошт. Дар ин солњо њукумат аслан дар дасти намояндаи 
манѓитњо Муњаммадрањимхон ќарор дошт. Муњаммадрањимхон минбаъд санаи 23-юми 
рабеъулаввали 1170 ё худ 16 декабри соли 1756 ба тахт нишаст ва асосгузори сулолаи нави 
манѓитњо гардид [5, с.241].  

Аз маълумоти муаллифи «Тўњфат-ул-хонї» бармеояд, ки дар давоми шаст сол, ки таърихи 
хонигарии Бухоро дар он инъикос ёфтааст, дар њудуди Мовароуннањр људоихоњии феодалони 
мањаллї чунон ављ гирифта буд, ки Муњаммадрањимхон ва минбаъд Муњаммаддониёлбий 
натавонистанд, ки ин мухолифатњои ќавмиро аз байн баранд. Соле набуд, ки дар ин ё он 
минтаќа шўриш ва ё исёни ин ё он намояндагони ќабилањои дар њудуди Мовароуннањр сукунат 
дошта, ба вуљуд наояд. Муњаммадрањимхон ва Дониёлбий ба дастгирии доирањои муайяни 
феодалон ва рўњониёни динї такя намуда, љангњои пай дар паи беамонро барои мутеъ кардан ва   
ба њокимияти марказї муттањид намудани ќавму ќабилањои гуногун мекўшиданд. Танњо ба 
муќобили ќабилаи кенагоси Шањрисабз (аз оѓози асри XVI онњо ќисмати зиёди ањолии 
кўчманчиро ташкил медоданд ва ин то асри XVIII идома кард) зиёда аз ду сол мубориза идома 
ёфт [2, с.116; 5, с.169]. Дар он ба самти Шањрисабз чањор маротиба юриш анљом дода шуд. Ин 
љангњо хеле њам хунхорона ва золимона барпо шуда буданд. Лашкари Бухоро бо он нафароне, 
ки бар зидди њокимияти марказї ќиём менамуд,  берањмона муносибат мекард. Њазорњо нафар 
шахсони бегуноњро аз дами теѓ мегузарониданд. Ваќте ки артиши мухолифро ба худ тобеъ 
мекарданд,  онњо ба ќўшуни давлатї њамроњ карда мешуданд ва ин ба таври маљбурї сурат 
мегирифт. Масалан, Муњаммадрањимхон дар натиљаи   юриши навбатияш ба Шањрисабз, ки 

тобистони соли 1750 баргузор гардид, баъд аз ба даст овардани ќалъаи Говмеш, ки як мил (1 
мил=1,6 км.-С.Б.) аз Шањрисабз дар дурї ќарор дошт [2, с.116],  тамоми ањолї ба беруни шањр 
баровард ва дар беруни шањр њамаи онњо ба ќатл расонд, киштзорњо ва боѓотро ба  харобазор 
табдил дод. Дар натиљаи ин юриш чоњњоро гўр карданд, нањрњоро хароб намуданд, дењањо ва 
шањрњоро ба монанди Шањрисабз, Панљакент, Шулук, Сангфурўш ва Хатирчи ба замин яксон 
намуданд. Бисёр ќабила ва авлоди етти уруѓи Миёнкол, бурќутњои ноњияи Нур, дурмонњои 
Ќубодиён, кенагосњои дењаи Сангфурўшу Шањрисабз, ургутњо, ѓалчањои Њисори Шодмон  ва 
дигар минтаќањо аз љойи доимии истиќоматиашон ба дигар љойњо кўчонида шуданд [2, с.116]. 
Яъне, онњо ба туманњои атрофи Бухоро маљбуран оварда шуданд. Ин ва дигар далелњои 
ѓоратгарї нисбат ба мардуми осоишта,  ба  њолати харобу валангор мубаддал гаштани шањрњои 
Осиёи Миёна, аз љумла Самарќанд оварда расонд. 

Муњаммадвафои Карминагї дар китоби худ «Тўњфат-ул-хонї» инчунин дар бораи 
муносибатњои байнињамдигарии аввалин њокимони Бухоро (яъне намояндагони сулолаи 
манѓитњо) ва робитаи онњо бо давлатњои њамсоя  маълумот  додааст. Дар рисола таъкид 
гаштааст, ки дар љангњои байнињамдигарии хонигарии Бухоро инчунин њокимони шањри 
Хуљанду Тошканд, хонигарии Ќўќанд, Ќошѓар ва афѓонњо њам љалб шуда буданд. Аз љумла, 
хони Ќўќанд Эрдонабий бо Муњаммадрањимхон соли 1167/1754—1168/1755 сулњ баста буд ва ў 
фаъолона ба юришњои Муњаммадрањимхон бар зидди Фозилбий дар Ўротеппа иштирок 
мекунад [5, с.218-227].  

Доир ба робитањои Муњаммадрањимхон бо хољагони Тошканд ва њокимони Ќошѓар 
маълумот дода таъкид мегардад, ки маќсади онњо  якљоя бар зидди ќалмиќњо мубориза бурдан 
ва ќисматњои шањрнишини мамлакатро њифз кардан будааст [2, с.117]. 

Дар «Тўњфат-ул-хонї» доир ба иштироки афѓонњо дар њаёти сиёсии Осиёи Миёнаи солњои 
20-50-уми асри XVIII  маълумот дода шудааст. Аз рўи шањодати ин таърихнигор афѓонњо дар 
артиши Муњаммадрањимхон асосан ба њайси камонандоз ва туфангандоз амал мекарданд, ки 
миќдори онњо ќариб ба ду њазор нафар мерасид. Сарбозони  афѓон дар њайати артиши Эрон низ 
ќарор доштанд, ки онњоро Нодиршоњи Афшор фиристода буд. Инчунин, дар ин китоб оид ба 
задухўрди байни артиши ќизилбошњои Эрон ва артиши Бухоро, ки  дар санаи 29 июли соли 
1747 ба вуќўъ пайваста буд, маълумот дода шудааст [2, с.117]. 

Зикр кардан зарур аст, ки феодалњои алоњидаи ўзбек  бар зидди Муњаммадрањимхон бо 
амири афѓон иттифоќ бастаанд. Чунончї, Муњаммад Аминбий сардори ќабилањои юзи шањри 
Њисор кўшиш ба харљ дод, ки бо амири Афѓонистон Ањмадшоњ бар зидди Муњаммадрањимхон 
иттифоќ бандад ва ба Афѓонистон сафорати махсусро бо роњбарии Чӯлихон ва Муњаммаддўст 
фиристад [5, с.213]. Аммо ин фиристодагон натавонистанд аз иљрои  вазифаи ба дўшашон 
гузошташуда ба пуррагї бароянд.  

Дар  асари Муњаммадвафои Карминагї  доир ба мансабњо ва маросими дарборї маълумоти 
муфассал љой дода шудаанд. Аз љумла, маросими тахтнишинии хонњо баён гаштаанд. 
Маросими тољгузорї њанўз дар давраи турку муѓулњо ба вуљуд омада буд ва Ќарахониёну 
Чингизиён ин анъанаро ба љо меоварданд [2, с.117]. Маълумот доир ба ин русуми дарборї дар 
якчанд сарчашма љой дорад. Масалан, муфассалтар њолати русуми дарборї дар асари «Бањр-ул-
асрор»-и Муњаммад ибни Валї ва њам дар «Тўњфат-ул-хонї» тасвир гаштааст.Чунончї,  
Муњаммадвафои Карминагї  таъкид намудааст,ки маросими ба тахт нишастани 
Муњаммадрањимхон, ки санаи 23-юми рабеъулаввали соли 1170 ё ин ки 16 декабри соли 1756 ба 
амал омада буд [5, с.241]. Тартиби баргузоршавии тўрабардорї ё ин ки ба тахт нишонидан 
чунин буд: Фаррошон яъне, хизматгорон дар толоре, ки он љо тољгузорї бояд ба амал меомад, 
саф мекашиданд, дар гирду атроф ќолинњо ва палосњо густурда мешуд, инчунин тахтро њам 
омода мекарданд. Мунаљљимон ваќти муайян ва соати асъад (муносиб)-ро љустуљў мекарданд ва 
баъд аз расидани ин соати таъингардида мансабдорон ва ањли дарбор,  рўњониён, намояндагони 
чор авлод- Махдуми Аъзамии Косонї, Сайид Атої, Хоља Муњаммад Исломи Љўйборї ва Хоља 
Ањрориён ба ин љо њозир мешуданд. Баъд дар ваќте, ки онро мунаљљимон таъин менамуданд, 
хољагон ва мањрамони дарбор ва курчї   Муњаммадрањимхонро бо чашмони баста ба толор 
ворид намуда, ўро ба болои намади сафед мешинонанд [5, с.243]. Сипас, намади мазкурро аз чор 
гўшааш намояндагони чор ќабилаи машњур- манѓитњо, уторчињо, бањрин ва сарой 
мебардоштанд. Аз њар тарафи ин намади сафед намояндагони чор гурўњи рўњониёни дин - 
Исњоќхоља, Аминхоља, Аюбхоља,Шањобиддинхоља ва якчанд шахси дигар додхоњон, тўќсабоњо, 
садрњо, раисону сардорони лашкар мебардоштанд. Баъди ин хони нав ба тахт нишастаро 
табрик мегуфтанд ва маросими зиёфат ва тўњфасупорї оѓоз мешуд. Дар баробари ин барои њар 
нафаре, ки дар ин маросим иштирок мекард, хон хилъатњои фохир эњдо менамуд. Амирон, 

мансабдорон ва намояндагони рўњонияти мусулмонон таъзим менамуданд ва хони 
навинтихобшударо табрик мегуфтанд. Баъди анљоми ин маросим, танњо рўзи љумъа санаи 26-
уми рабеъулаввали 1170 ё ин ки 19 декабри соли 1756 номи Муњаммадрањимхонро дар хутбаи 
намози љумъа эълон карданд [5, с.245]. Дар дењањои калон бо номи Муњаммадрањимхон тангањо 
сикка зада шуд. 

Тибќи маълумоти «Тўњфат-ул-хонї»аз рўи  анъанаи бавуљудомада ба мансабњои давлатї 
намояндагони сию ду ќабилаи ўзбек таъин мешуданд ва барои таъин кардан ба ин ё он мансаб 
хизматњои онњо ва сањми ќўшуни онњо дар роњи мустањкам намудани њокимияти марказї ба 
назар гирифта мешуд. Дар «Тўњфат-ул-хонї» зикр шудааст, ки ба мансабњои давлатї  
намояндагони ќабилањои манѓитњо, хитойќипчоќњо, бањрин, сарой, кенагос, љалоирињо, уторчї 
ва ѓайрањо таъин мешуданд.  

Њамзамон дар давраи хонигарии Муњаммадрањимхон мансабњои динии шайхулислом, наќиб, 
ќозї, садр, хатиб њам мављуд буданд, ки ба ин мансабњо танњо намояндагони рўњониён таъин 
мешуданд [5, с.249].  

Дар «Тўњфат-ул-хонї» инчунин дар бораи сохти њарбии хонигарии Бухоро дар давраи 
манѓитињо маълумот дода шудааст. Артиши хонигарї шаклан ба артиши Амир Темур, 
Темуриён ва Шайбониён монанд аст. Аммо дар ин давра таркиби он хеле таѓйир пазируфт. Дар 
баробари ин дар юришњои њарбї ќисмњои доимоамалкунандаи тирандоз, мардони туфангандоз, 
инчунин дорандагони яроќи оташфишон (бо туфанг ва милтиќ амал мекарданд), аз њисоби 
намояндагони афѓонњо иштирок мекарданд. Инчунин дар сафи артиш асирони рус низ ба 
хизмат љалб карда мешуданд. Дар артиши замони  Муњаммадрањимхон миракон яъне, 
туфангандозон, инчунин румиёни ќангандоз ва афѓонони туфангандоз хизмат мекарданд [2, 
с.119]. Дар давраи Муњаммадрањимхон тўпхона низ рушд мекунад. Дар баробари манљаниќ ва 
тири аррода нафтандоз ва тўп истифода мешуд, ки онњоро бо уштурњо ва аробањо ба майдони 
љанг мебурданд. Замбўракњо њам дар ин давра мавриди истифода ќарор доштанд [2, с.119]. 

Дар «Тўњфат-ул-хонї» њамчунин маълумоти этнографӣ ба таври васеъ истифода шудаанд. 
Дар муќоиса бо дигар асарњои таърихї доир ба якчанд ќабилањо ва миќдори онњо  маълумот 
пешнињод мегарданд. Масалан, дар бораи ўзбекњо, ќазоќњо, бошќирдњо, ќароќалпоќњо ва дигар 
мардуми туркзабон дар ин китоб маълумот љой дорад. Дар давраи ба сари ќудрат омадани 
манѓитњо ќабилањои бањрин, етти уруѓ ва љалоирњо дар Миёнкол зиндагї мекарданд, кенагосњо 
дар Шањрисабз ва минтаќањои он, манѓитњо асосан дар Ќаршї, саройњо дар Хузор, бурќутњо 
дар Нур, дурмонњо дар Ќубодиён, юзњо ва утарчињо бошад дар Њисору Ўротеппа ва Ургут, 
ќирќњо дар Љиззах, қунғуротњо дар Бойсун ва Киштут зиндагї мекарданд [2, с.119]. 

 Муаллифи ин асар маълумоти шавќоварро доир ба авлоди ёбу маълумот медињад, ки онњо 
дар байни дењањои Туркистон ва Шањрак ва Миёнкол дар тумани Самљан ба кўчманчигї 
машѓул буданд. Дар бораи авлоди шодї ва мурќа низ, ки ба ќабилањои юз дохил мешаванд ва 
дар Ургуту Њисор зиндагї мекарданд маълумот оварда шудааст. Њама ин маълумот дар дигар 
сарчашмањо комилан оварда нашудааст ва мо гуфта метавонем, ки ин сарчашма барои 
омўхтани таркиби этникии мардуми туркзабон ва эронизабони Осиёи Миёна ањамияти калон 
дорад. 

Ба таври умум, таъкид бояд кард, ки дар китобхонањои машњури олам 28 нусхаи ќаламии  
«Туњфат-ул-хонї» мављуд аст, аммо комилтарин ва ќадимтарин нусхаи хаттї, нусхаи архетип 
дар шањри Душанбе мањфуз аст. Нусхањои хаттии «Тўњфат-ул-хонї» дар Душанбе, дар 
Тошканд, дар Ќазон, дар Санкт-Петербург, дар Англия, дар Мадина мавҷуданд,  лекин хеле кам 
омўхта шудааст. Хушбахтона, дар замони мо бо кўшиши доктори илмњои таърих, профессор 
Љўразода Љамшед Њабибулло ба ин асар руљўъ карда шуд ва асари таърихии «Тўњфат-ул-хонї»-
и Муњаммадвафои Карминагї ва матни факсималии он бо матни интиќодиаш, ки дар асоси се 
нусхаи Тољикистон тањия гардидааст, соли 2018 ба чоп расид [5]. 

Бори нахуст дар Тољикистон бо муќоисаи се нусхаи ватанї матни илмї-интиќодии «Туњфат-
ул-хонї» чоп гардид. Нусхаи асосї дар хазинаи дастхатњои Академияи миллии илмњои 
Љумњурии Тољикистон мављуд аст. Баъдан, нусхаи дуюм низ аз њамин хазина мавриди истифода 
ќарор гирифтааст. Барои ислоњи матн ва ѓалатњояш нусхаи сеюм – дастхати Маркази илмї-
фарњангии Шарифљон Њусейнзодаи Донишгоҳи миллии Тоҷикистон мавриди истифода ќарор 
гирифтааст.  

Омодакунандагони чопи асар зиёда аз 2500 калимаро шарњ додаанд. Нусхабадал иљро 
шудааст, матни «Туњфат-ул-хонї» бо муќоисаи илмї-интиќодї ороиш ёфтааст. 

Қайд кардан зарур аст, ки соли 2015 дар пойтахти Ҷопон шаҳри Токио асари таърихии 
«Тўњфат-ул-хонї»-и Муњаммадвафои Карминагї бо ҳуруфоти арабиасоси форсӣ ба нашр 

расидааст. Пажӯҳиш, тасҳеҳ ва тавзеҳоти асар ба доктор Мансур Сифатгул ва доктор Нубуаки 
Кунду тааллуқ дорад [6]. 

Ҳамин тавр «Тўњфат-ул-хонї»-и Муњаммадвафои Карминагї яке аз сарчашмаҳои нодир дар 
омӯзиши таърихи асри XVIII хонигарии Бухоро ба ҳисоб рафта, маълумоти фаровони сиёсӣ, 
ҳарбӣ, иҷтимоӣ, фарҳангӣ ва этникӣ дорад. 

